
Аннотация: Мақолада корхона бошқарувида корпоратив ахборот тизимларидан 

фойдаланган ҳолда автоматлаштирилган аxборот тизимларини жорий этиш ва 
улардан фойдаланиш соҳасидаги муносабатларни тартибга солишнинг ташкилий-
иқтисодий жиҳатлари атрофлича ўрганилган. Тадқиқот давомида корхона ресурсларини 
режалаштириш тизими ва ишлаб чиқариш жараёнларини бошқариш тизими асосида 
ишлаб чиқаришни режалаштириш механизмлари ҳамда  аппаратли-дастурий 
воситаларни бирлаштириш орқали корхона комплекслашган ахборот тизимининг 
замонавий инструментлари, функционал ва тузилмавий таъминоти ишлаб чиқилган. 

Калит сўзлар: ахборот тизими, корхона бошқаруви, автоматлаштириш, тизим 
самарадорлиги, бошқарув қарорлари, бошқарув модуллари, дастурий воситалар, 
комплекслашган ахборот тизими. 

Аннотация: В статье рассматриваются организационные-экономические 
аспекты, регулирования отношений в области внедрения и использования 
автоматизированных информационных систем с использованием корпоративных 
информационных систем в управлении предприятием. В ходе исследования были 
разработаны современные инструменты, функциональное и структурное обеспечение 
интегрированной информационной системы предприятия путем объединения 
механизмов планирования производства и аппаратно-программных средств в системе 
планирования ресурсов предприятия и управления производственными процессами. 

Ключевые слова: информационная система, управление предприятием, 
автоматизация, эффективность системы, управленческие решения, модули управления, 
программное обеспечение, комплексная информационная система. 

Abstract: The article discusses organizational and economic aspects, regulation of relations 
in the field of implementation and use of automated information systems using corporate 
information systems in enterprise management. In the course of the study, modern tools, 
functional and structural support of the integrated information system of the enterprise were 
developed by combining production planning and hardware and software tools in an enterprise 
resource planning and production process management system. 

Keywords: information system, enterprise management, automation, system efficiency, 
management decisions, management modules, software, integrated information system. 

 
Кириш 
Жаҳон тажрибаси шуни кўрсатмоқдаки, корхоналар бошқарув тизимини авто-

матлаштириш, улар томонидан ишлаб чиқарилаётган маҳсулотлар рақобатбардош-
лигини таъминлаш ҳамда уларнинг иқтисодий мавқеини юксалтиришда Япония, 
Жанубий Корея ва Ҳиндистон каби мамлакатлар замонавий ахборот-коммуникация 
технологияларини (АКТ) қўллаш орқали бугунга қадар юқори натижаларга 
эришишмоқда. 

Мамлакатимиз иқтисодиёти ҳам жадал суръатлар билан инновацион ривож-
ланаётган бир пайтда саноат корхоналари томонидан ишлаб чиқарилаётган маҳсу-
лотлар рақобатдошлигини таъминлаш, улар фаолиятига замонавий корпоратив ахбо-

рот тизимларини жорий этиш орқали бошқарув фаолиятини самарали ташкил этиш 
вазифаси қўйилмоқда. Бу борада Ўзбекистон Республикаси Президенти Шакат 
Мирзиёев томонидан имзоланган 2017-2021 йилларда Ўзбекистон Республикасини 
ривожлантиришнинг бешта устувор йўналишлари бўйича Ҳаракатлар стратегиясида 
ҳам «...иқтисодиёт, ижтимоий соҳа, бошқарув тизимига АКТни жорий этиш»[1] бўйича 
устувор вазифалар белгилаб берилган. 

Шуни таъкидлаш лозимки, Республикамиз корхоналари бошқарувида ахборот 
тизимларидан кенг фойдаланиш бўйича бир қанча қонун ва қарорлар қабул қилинган 
бўлса-да, бироқ, бошқарув жараёнларига корпоратив ахборот тизимлари асосида 
автоматлаштирилган аxборот тизимлари ва ресурсларини ташкил этиш ва улардан 
фойдаланиш соҳасидаги муносабатларни тартибга солиш каби муҳим масалалар 
долзарблигича қолмоқда. 

Мавзуга оид адабиётлар таҳлили 
Иқтисодиётнинг турли тармоқ ва соҳаларида АКТдан фойдаланиш муаммо-

лари, иқтисодий ахборот тизимларини лойиҳалаш ва ишлаб чиқиш ҳамда бошқарув 
тизимига самарали татбиқ этиш масалалари АКТ соҳасидаги етакчи олимларнинг 
илмий тадқиқот ишларида тадқиқ этилган. АКТни миллий иқтисодиётнинг турли 
тармоқларига жорий этишнинг илмий-амалий масалалари хорижлик иқтисодчи 
олимларнинг илмий ишларида кенг тадқиқ этилган. Улардан П.Друккер [2], 
М.Бандерман [3], А.В.Шиер [4], У.М.Файйад [5] ва бошқа олимларнинг ишларини 
кўрсатиб ўтиш мумкин. 

Миллий иқтисодиётнинг соҳа ва тармоқлари учун ахборот тизимларини ишлаб 
чиқишнинг фундаментал асослари, ахборот тизимларини лойиҳалаш ва ишлаб 
чиқишнинг методологик жиҳатлари, қарорлар қабул қилишда ахборот ресурслари, 
корхона ва фирмалар менежментини комплекс ахборотлаштириш бўйича услубий 
ёндашувлар, турли бошқарув даражаларида ахборот тизимларини самарали жорий 
этиш механизмлари А.П. Веревченко, В.В. Горчаков, И.В. Иванов [6], В.В. Дик [7], 
Г.А. Титоренко [8], А.Н. Романов [9], А.И.Долженко [10], М.С. Кликова, 
Э.С. Спиридонова [11] ва В.П. Косаров [12] каби олимлар тадқиқотларида ўрганилган. 

Ўзбекистонлик олимлардан А.Н. Арипов [13], Б.Ю. Ходиев, А.А. Мусалиев [14], 
Р.Х. Алимов [15], С.С. Ғуломов, Б.А. Бегалов [16], А. Абдугаффаров, Б. Беркинов, 
Н. Махмулов, Д. Расулев [17], А.Т. Кенжабаев [18], А.М.Абдувохидов, И.Е. Жуковская 
[19], Р.А. Дадабаева [20], О.Қ. Рихсимбоев [21], Т.С. Кучкаров [22] ва бошқаларнинг 
илмий тадқиқотларида миллий иқтисодиётни бошқариш объектлари учун ахброт 
тизимлари ва технологияларини лойиҳалаш ва ишлаб чиқиш, ахборот тизимлари 
менежменти ва эконометрик таҳлили, шунингдек АКТлари ва тизимларидан миллий 
иқтисодиёт тармоқ ва соҳаларининг турли муаммоларини ҳал этишда фойдаланиш 
ҳамда ахборот тизимлари асосида бошқарув стратегияларини шакллантиришнинг 
назарий ва услубий жиҳатлари ёритиб берилган. 

Корхона бошқарувида ахборот тизимларидан кенг фойдаланиш ва уларнинг 
самарали фаолият юритиш механизмлари етарлича тадқиқ этилмаган. Ушбу 
масаланинг принципиал асосларини ишлаб чиқишда яхлитлик мавжуд эмаслиги 
корхона бошқарувида ахборот тизимларидан фойдаланиш бўйича самарали 
меҳанизмни шакллантириш имконини бермайди. Шунинг учун ҳам ахборот 
тизимларидан кенг фойдаланиш бўйича комплекс ёндашувларни ишлаб чиқиш, турли 
мулк шаклидаги корхоналарнинг бошқарув тизимида улардан самарали фойдаланиш 

заруратини англатади, бу эса ушбу диссертация ишида ҳал этилувчи вазифалар 
мақсадини белгилаш имконини беради. 

Тадқиқот методологияси 
Мазкур тадқиқот давомида тизимли ёндашув, корхона маълумотларини таҳлил 

қилишда SWOT-таҳлил, корпоратив ахборот тизимлари вазифаларини ўрганишда 
қиёсий ва таркибий таҳлил, корхона цехларини ўрганиш ва дастурий маҳсулотларни 
қўллашда танлаб кузатиш, мақсадли ва дастурий ёндашувлар, шунингдек 
режалаштириш ва ишлаб чиқариш жараёнларини бошқаришда қўлланиладиган 
ахборот тизимларини яратишда умумлаштириш ва қайта ишлаш усуллари 
қўлланилди ҳамда ишлаб чиқаришни режалаштириш механизмлари, аппаратли-
дастурий воситаларни бирлаштириш орқали корхона комплекслашган ахборот 
тизимининг замонавий инструментлари, функционал ва тузилмавий таъминоти 
ишлаб чиқилди. 

Таҳлил ва натижалар 
Замонавий саноат корхоналарининг кўпчилигида битта корхона доирасида 

амалга ошадиган технологик ечимларнинг турлилиги ва йўлга қўйилган ўзаро 
алоқалар ҳамда янги технологияларни жорий қилиш каби ижобий томонлари билан 
ажралиб турувчи корхоналарнинг ворислари ҳисобланади. Бироқ улар корхонанинг 
ишлаш самарадорлигига ва ишлаб чиқарилаётган маҳсулотнинг 
рақобатбардошлигига таъсир қилувчи бир қатор ижобий ва салбий омилларга ҳам эга 
бўладилар. 

Технологиялар модернизацияси, инновацион технологик ечимларнинг татбиқ 
этилиши корхонанинг муавффақиятли ривожланишининг асосий омили ҳисобланади. 
Амалдаги мақсадли дастурлар айнан модернизациялаш бўйича рақобатбардош 
инновацион лойиҳаларни молиялаштиришга қаратилган бўлади. 

Шундан келиб чиққан ҳолда тадқиқотимиз давомида диссертация ишининг 
объекти ҳисобланган корхонанинг узоқ муддатли активлари таркибини таҳлил 
қилдик (1-жадвал). 

1-жадвал 
2014-2017 йиллар кесимида “Муборак ГҚИЗ” МЧЖнинг узоқ муддатли  

активлари таркиби1 

Кўрсаткичлар  
Йиллар 

2014 2015 2016 2017 

Асосий воситалар эскириш суммаси, млрд. 
сўм 

1 685,2 2 088,5 2 677, 2 8 873, 5 

Асосий воситалар қолдиқ (баланс) қиймати, 
млрд. сўм 

4 338,1 4 679,2 4 927,5 5 490,8 

Узоқ муддатли инвестициялар, жами, млн. 
сўм 

3 936,0 11 802,0 12 042,0 74 542,3 

Капитал қўйилмалар,  
млн. сўм 

150 281,5 117 047,3 119 762,0 23 039,1 

Узоқ муддатли дебиторлик қарзлари, млн. 
сўм 

11 419,0 8 715,6 6 136,2 3 725,0 

1-жадвал маълумотларидан кўришимиз мумкинки, “Муборак ГҚИЗ” МЧЖда 
2017 йилда асосий воситаси 2014 йилга нисбатан 1 152,7 млрд сўмга ортган. Жалб 
этилган узоқ муддатли инвестициялари эса 2017йилда 2014 йилга нисбатан 70 606,3 
млн сўмга яъни 19 баробар кўпайганлигини кўришимиз мумкин. Бу эса мазкур 

                                                           
1 “Муборак ГҚИЗ” МЧЖ ҳисоботлари асосида муаллиф томонидан тузилган 

корхонада асосий воситалар билан таъминланганлик даражаси, ишлаб чиқаришга 
янги технологияларни жорий қилиш масалалари яхши йўлга қўйилган бўлиб уларнинг 
улуши ошиб бораётганлигини кўрсатади. Шуни алоҳида таъкидлаш жоизки, 
корхонанинг активлари асосан 2016-2017 йилларда тез суръатлар билан ўсган. Бунга 
сабаб эса ушбу йилларда асосий воситаларнинг кескин ўсганлиги билан 
характерланади. 

Тадқиқотимиз натижасида корхонанинг белгиланган рақобатбардош-ликка 
эришишига халақит берувчи энг таъсирчан омил бўлиб корхонани бошқариш 
тизимини модернизация қилиш ҳисобланади. Корхона техник ва технологик 
жиҳатдан юқори суръатга эга бўлиши билан бир қаторда ундаги бошқарув тизими 
самарали йўлга қўйилмаган бўлса, корхона рақобатбардошлигини таъминлаб 
бўлмайди. Шундай экан техник ва технологик қайта янгиланишдан ташқари 
рақобатбардошликни таъминлашнинг яна битта йўналиши бу корхонани бошқариш 
тизимини модернизация қилишдир. 

Тадқиқотимизга кўра корхонада ишлаб чиқаришни бошқаришни 
автоматлаштириш бўйича замонавий стандартлар ахборотли бошқарув тизими 
таркибида бир неча иерархия даражаси мавжуд бўлиб, улар технологик жараённи 
бошқариш даражаси SCADA тизими, ишлаб чиқаришни бошқариш даражаси MES 
тизими ва корхонани бошқариш даражаси ERP тизимидан иборат (1-расм). 

 

 
 

1-расм. Ишлаб чиқариш корхонасини ахборотли бошқариш тизими 
Манба: Тадқиқотлар асосида муаллиф ишланмаси 

MES-тизимлари даражасида маҳсулот ишлаб чиқаришни бошқариш, ишлаб 
чиқаришга техник хизмат кўрсатиш, захираларни бошқариш, сифатни таъминлаш 
вазифалари ҳал этилади. Буюртмаларга ишлов бериш, маҳсулот қийматини 

вазифалар қўллаб-қувватланади. Корхонада MES-тизими самарали амал қилиши учун 
у корпоратив ахборот тизми ERP билан ўзаро таъсирда бўлиши керак.  

Тадқиқотимиз натижасида ERP тизимларга хос марказлашмаган 
режалаштириш усули Муборак ГҚИЗ” МЧЖда қўлланилса-да, баъзи камчиликларга 
эга эканлигининг гувоҳи бўлдик. Гап шундаки, айниқса, жиҳозларни юқори даражада 
юклашдаги катта режани иш жадвали нуқтаи назаридан доим ҳам бажаришнинг 
иложи йўқ. Шунинг учун ҳам ERP тизимида цехлар учун катта ҳажмдаги режалар 
тузилади, MES тизими воситалари ёрдамида эса ҳар бир цех муфассал иш жадвалини 
шакллантиради.  

Бу бошқарув тизимида икки хил тартибга солиш доираси мавжуд бўлиб, ташқи 
доира режалаштириш чегараси ва тегишли қайта келишув миқдорини 
шакллантирувчи муайян номдаги маҳсулотни ишлаб чиқариш муддатига нисбатан 
мавжуд вақт чекловларида катта ҳажмли режани бажариш имкониятини излайди. 

Ички доира эса мослашувчанлик миқдори билан белгиланади, агар бирор 
сабаб ёки бошқа сабабларга кўра ишламай қолган бўлса, жадвални қайта ҳисоблаш 
учун маълум бир машғулот зарур бўлса бажарилади (2-расм). 

 
 

2-расм. Корхона ресурсларини режалаштириш тизими ва ишлаб чиқариш 
жараёнларини бошқариш тизимида “Муборак ГҚИЗ” МЧЖда ишлаб чиқаришни 

режалаштириш механизмлари 
Манба: Тадқиқотлар асосида муаллиф ишланмаси 
 
Тадқиқотимизга кўра, ишлаб чиқаришни компьютерли имитацион 

моделлаштиришнинг эвристика усуллари, асосан, афзаллик функцияларига эга 
тарқалиш схемасига асосланган календарь режалаштириш бўйича компьютер 
технологияларини қўллаш тезкор режаларни шакллантиришни таъминловчи 
замонавий ечим ҳисобланади. Афзалликларни тоифалаш орқали тарқалиш 
схемасидан афзаллик функциялари самарадорлигини баҳолаш ва ечимларни топиш 
учун фойдаланилади.  

Муддат ва ҳажм бўйича маҳсулот 
ишлаб чиқариш режаси  

Цехлар учун катта 
ҳажмли режа  

ERP/ 
MRP II 

MES 
Иш жадваллари  Ишлаб чиқариш 

(цехда) 

Цехлар учун 
тезкор режа 

Тузилган режани баҳолаш воситалари ва ишлаб чиқариш вазиятларини 
ўзгартиришда афзаллик функцияларини ўтказиш биргаликда қўлланилади, бу эса 
тезкор бошқарувга хосдир.   

Кенгайтирилган режалаштириш ва ишлаб чиқариш жадвалларини тузиш 
бўйича APS тизими, ишлаб чиқаришни муфассал режалаштириш ва етказиб беришни 
режалаштириш қисмида ERP имкониятини кенгайтирувчи таҳлил тоифасидаги махсус 
дастурий таъминотдан иборат. 

ERP тизимининг ғояси ва амалий имкониятлари етказиб беришни бошқариш 
талабларига жавоб бермайди. Сабаби материалларга эҳтиёж ва ишлаб чиқариш 
қувватлари алоҳида режалаштирилади, қайта режалаштириш бўйича кўплаб 
тартиботлар қўлланилади, асосан фирмадаги тезкор режалаштириш, шунингдек,  
ишлаб чиқаришни режалаштириш ва етказиб бериш занжирларини бошқариш 
модулларининг чекланган таҳлилий имкониятлари қўллаб-қувватланади. 

Айтиш мумкинки, APS-тизимларга корхонадаги ахборот муҳити билан 
ҳамкорликда ва алоҳида ишлаш имконини беради  (масалан, ERP – APS – MES 
кўринишидаги интеграция) ва ишлаб чиқариш режасини якуний истеъмолчилар 
эҳтиёжларига йўналтиради. 

Тадқиқотимиз натижасида корхонада мураккаб вазифаларни ечиш ва 
автоматлаштирилган бошқариш тизимларининг қўлланилиш соҳасини кенгайтириш 
вақтида ишлаб чиқариш жараёнларини тузилмавий ташкил этиш ва 
формаллаштириш амалиёти ижрочилар жамоасини корхонанинг ягона 
комплекслашган ахборот тизими (КАТ) концепцияси асосида ягона бошқарувчи ва 
ахборотлашган жамиятда фаолият кўрсатувчи ягона мувофиқлаштирувчи органга 
бирлашиши зарурлигини тақозо этади.  

Таҳлилларга кўра корхона КАТни қуриш ва татбиқ этиш жараёни стратегик 
ёндашувга асосланган бўлиб, қуйидаги асосий босқичларни ўз ичига олади: КАТ 
концепциясини ишлаб чиқиш, корхона бизнес-жараёнла-рини таҳлил қилиш, татбиқ 
этиш, бизнес-жараёнлар реинжиниринги, эксплуатация қилиш ва ривожланиш [23]. 
Ушбу босқичларда КАТ концепцияси асосий замин тайёрловчи ҳужжат ҳисобланади.  

КАТ концепцияси ахборот тизимини тасаввур этишни, унинг мақсадлари, 
таркиби ва ягона ахборот муҳити доирасида  фаолият кўрсатишини ифода этувчи 
асосий тамойиллар мажмуаси ҳисобланади. 

Ягона ахборот муҳити эса корхона бўлинмаларининг ахборотли ўзаро 
алоқасини, шунингдек уларнинг ахборотга бўлган эҳтиёжларини таъминловчи 
маълумотлар, ягона тамойиллар ва умумий қоидалар асосида фаолият кўрсатувчи 
ахборот-коммуникацион тизимлар ва тармоқлар, уларни юритиш ҳамда улардан 
фойдаланиш технологиялари мажмуаси ҳисобланади. 

Корхонага КАТни татбиқ этишдан мақсад корхонанинг ҳар бир ходимини 
корхона бизнес-жараёнлари қандай фаолият кўрсатиши тўғрисидаги статистик 
маълумотларни ифода этувчи корпоратив билимлар тизимини тўлдириш имконияти 
билан таъминлаш ҳисобига корхонанинг берилган иш самарадорлигига эга бўлишини 
таъминлаш, КАТнинг таркибий қисми сифатида корпоратив билимларни сақлаб 
қолиш ва корхона ходимлари томонидан жорий ва ретроспектив корпоратив 
билимларни биргаликда қўлланилишини таъминлаш ҳисобланади. 

Таҳлилларимизга кўра корхона бошқарувига КАТ татбиқ этгандан сўнг қуйидаги 
имкониятлар юзага келади: 

а) ички ва ташқи жараёнлар тўғрисидаги муҳим ахборотлар тақдим этилади; 
б) бўлинмалар ўртасидаги ўзаро алоқаларнинг тезкорлиги ва самарадорлиги 

ортади; 
в) корхона ичидаги жараёнларни бошқариш сифат жиҳатдан янги босқичга 

олиб чиқилади; 
г) корхона бизнес жараёнларини фаолият кўрсатишининг экспертли баҳоси ва 

уларга нисбатан тўғриловчи таъсирлар амалга оширилади; 
д) корхона тараққиёти башорат қилинади; 
е) ишлаб чиқаришга боғлиқ бўлмаган йўқотишлар камайтирилади. 
Буларнинг натижасида эса корхона фаолиятидан юзага келувчи иқтисодий 

самарадорлик таъминланади. 
КАТ бошқариш функияларини бажариш учун зарур бўлган ахборотни йиғиш, 

сақлаш, қайта ишлаш ва чиқариб бериш учун битта жойга тўпланган ягона ахборотли, 
математик, техник, ташкилий ва кадрли таъминотнинг функционал тузилмага эга 
бўлган ресурслари мажмуасини ифода этади (3-расм). КАТ функционал модуллар 
мажмуасидан иборат бўлиб, улар аппаратли ва дастурий воситалар ёрдамида ҳал 
этилади. 

 
 

3-расм. “Муборак ГҚИЗ” МЧЖ корпоратив ахборот тизиминининг ресурслари ва 
инструментлари 

Манба: Тадқиқотлар асосида муаллиф ишланмаси 
 
Тадқиқотимиз натижасида КАТни ишлаб чиқиш учун корхонани бошқариш 

тизимининг тузилмаси, корхонанинг бизнес-жараёнлари, корхонада қабул қилинган 
бошқариш усуллари ва корхона стандартлари, инструкциялар, тавсифловчи 

жараёнлар ва процедуралар, формаллашган ҳамда формаллашмаган жараёнлар асос 
бўлди. 

Бунда тизимнинг функционал модули кирувчи ахборотни чиқувчи ахборотга 
ўзгартирувчи КАТнинг бир қисми бўлиб унинг давомида жараёнларни бошқариш 
масаласи ҳал этилади. 

Кўришимиз мумкинки корхонани бошқариш тизимида КАТнинг самарали 
фаолият кўрсатишида, КАТга киритилувчи ахборот учун, КАТ томонидан тақдим 
этилган ахборот асосида қабул қилинган қарорлар учун ҳам инсон муҳим рол 
ўйнайди. 

Тадқиқотимиз натижасида КАТ ягона ахборот муҳтитини яратиш тамойиллари 
асосида ишлаб чиқилади, яъни : 

- ахборотни киритишнинг ягоналиги. Бунда ахборот бир марта киритилади ва 
барча зарур бўлган кейинги ҳужжатларда қўлланилади. 

- ахборотга йўл қўйишнинг чекланганлиги. Бунда ахборот фақат у кимга зарур 
бўлса, ўшаларга очиқ бўлади.  

- ахборотнинг зарурлиги ва етарлилиги. Бунда эса функционал блок фақатгина 
унинг кириш йўлига ва фаолият кўрсатиши учун зарур бўлган барча маълумотлар 
рўйхати киритилсагина ишлайди. Шунинг учун ҳам ихтиёрий компонентнинг йўқлиги 
функционал модулнинг ишламай қолиши-га олиб келади ва шу вақтнинг ўзида 
функционал модулнинг кириш йўлига уни нотўғри тушунишни келтириб чиқариши 
мумкин бўлган ахборот узатилмаслиги лозим бўлади.   

Тадқиқотимиз объекти бўлган “Муборак ГҚИЗ” МЧЖда КАТ инсон 
функцияларига қўшимча бўлган мослашувчан тизим ҳисобланади ва ахборотни 
сақлаш, узатиш, тақдим этиш ҳамда унга киритилган алгоритмлар асосида ахборотни 
ишлаш бўйича назоратсиз қолган ишларни бажаради. 

 
 
 
 
 
 
 
 
 
 
 
 
 
 
 
 
 

4-расм. Корхона корпоратив ахборот тизимининг функционал схемаси 
Манба: Тадқиқотлар асосида муаллиф ишланмаси 

4-расмда келтирилган функционал схема “Муборак ГҚИЗ” МЧЖда ягона 
ахборот муҳитида ишлаовчи ва сақлаш, қайта ишлаш, узатиш ҳамда тақдим этиш 
функцияларини бажарувчи аппаратли-дастурий воситалар комплекси тузилмавий 
схема учун асос бўлади. Корхона КАТнинг фнукционал схемаси учун эса тасдиқланган 
бизнес-жараёнлар, корхона стандартлари, шунингдек формаллашмаган 
процедуралар асос бўлади. 

Таҳлилларимизга кўра, корхонада мутахассис ўз иши давомида бир қатор 
функциялар мажмуасини бажаради ва уларнинг моҳияти ва мазмуни ахборот 
тизимининг турли функционал модулларига алоқадор бўлади ҳамда бу ҳолат ҳар бир 
муайян мутахассис учун унинг махсус функцияларини ҳисобга олган ҳолда 
автоматлаштирилган ишчи ўрнини яратишда ўз ифодасини топади. Ахборот 
тизимининг вазифаси маълумотларни олишга ижозат олган ҳолда тақсимлаш 
воситалари ёрдамида ахборотли маълумотларни яратишдаги ягоналикни 
таъминлайди. 

“Муборак ГҚИЗ” МЧЖ мисолида КАТни бошқариш тизимининг тузилмавий 
схемаси 5-расмда келтирилган. 

 
 
 
 
 
 
 
 
 
 
 
 
 
 
 
 
 
 
 

5-расм. “Муборак ГҚИЗ” МЧЖ корпоратив ахборот тизимининг тузилмавий схемаси 
Манба: Тадқиқотлар асосида муаллиф ишланмаси 

 
“Муборак ГҚИЗ” МЧЖда КАТнинг тузилмавий схемаси тасдиқланган дастурий 

воситаларга асосланади ва дастурий маҳсулотлар рўйхатини, уларнинг таъсир қилиш 
чегаралари ва ўзаро алоқа қилиш шлюзларини ўзида сақлайди. Тузилмавий схема 
қуйидаги асосий тузилмавий модуллардан иборат бўлади ва қуйидаги натижаларга 
эришишга олиб келади: 

Ишлаб чиқаришнинг конструкторлик тайёргарлиги тузилмавий модули. 
Unigraphics NX4 CAD/CAE дастурий маҳсулотларига ва TeamCenter Engineering 
муҳандислик маълумотларини бошқариш тизимига асосланади ва корхонада ишлаб 
чиқаришнинг конструкторлик тайёргарлигининг ахборот қўллаб-қувватланишини 
таъминлайди. 

Ишлаб чиқаришнинг технологик тайёргарлиги тузилмавий модули. Ушбу модул 
Unigraphics NX4 CAD/CAM дастурий маҳсулотларига, ADEM CAPP технологик 
жараёнларни  лойиҳалаштириш тизимига ва TeamCenter Engineering муҳандислик 
маълумотларини бошқариш тизимига асосланади. Бу эса маҳсулотлар, деталлар, 
керакли асбоб-ускуналар ва махсус инструментларни ишлаб чиқаришни 
конструкторлик ва технологик тайёргарлигининг ахборотли қўллаб-қувватланишини 
таъминлайди. Ушбу модуллар корхонада бош технолог бўлими, ишларни 
механизациялаш ва автоматлаштириш бўлими ва бош металлург бўлими томонидан 
бажарилади. 

Ишлаб чиқариш, ресурслар ва сервисли хизмат кўрсатишни бошқариш 
тузилмавий модули. 

Симфония дастурий маҳсулоти, ERP/MES/SRM/EAM тизимига асосланади ва 
жараёнларнинг ахборотли қўллаб-қувватланишини таъминлайди. Яъни: 

- асосий ишлаб чиқаришни бошқариш (ҳажмий-календарли режалаштириш); 
- корхона ресурсларини бошқариш: молиявий, кадрли, инструмент, 

материаллар ва бутлаш қисмлари, меҳнат воситалари (ишчи ўринлари); 
- сервисли хизмат кўрсатиш жараёнини бошқариш; 
- жараёнлар ва маҳсулот сифатини бошқариш. 
Ижро интизомини назорат қилиш тузилмавий модули. Симфония дастурий 

маҳсулотига асосланади ҳамда кўрсатмавий ҳужжатларни бажаришнинг ижро 
интизомини назорат қилишнинг ахборотли қўллаб-қувватланишини таъминлайди. 

Ишлаб чиқаришни тезкор бошқариш тузилмавий модули. Ушбу модул Preactor 
APS400 дастурий маҳсулоти ва “Симфония” MES-тизимига асосланади ҳамда тезкор 
бошқариш жараёнини ахборотли қўллаб-қувватланишини ва ишлаб чиқаришнинг 
диспетчерланишини таъминлайди.  

Ахборотни сақлаш ва бошқариш эса Oracle ва MSSQL маълумотлар базасини 
бошқариш тизимлари (МББТ) ёрдамида амалга оширилади. МББТлар ўртасидаги 
ўзаро алоқа КАТ функционал схемаси томонидан аниқланувчи зарур ахборотни 
узатадиган махсус дастурий шлюзлар билан таъминланади.  

КАТ ичидаги ахборот оқимлари таркибида маълумотларнинг статик ва динамик 
компонентлари бўлади. Динамик маълумотлар муайян вақт оралиғида долзарб 
бўлган маълумот бўлиб, бизнес жараёнларнинг ҳолатини тавсифлайди. Статик 
маълумотлар эса узоқ вақт давомида долзарб бўлиб қолувчи маълумот бўлиб, 
ахборот тизими объектлари модиий, молиявий, кадрли, ташкилий ресурсларнинг 
тавсифи бўлиб хизмат қилади.  

КАТ маълумотномаси деб объектларнинг номлари (объектлар моделлари) ва 
уларнинг турли функционал модулларда қўлланиладиган статик атрибутлари 
рўйхатини ўз ичига олган бўлади. Маълумотнома барча функционал модуллар учун 
умумий ҳисобланади. Тузилмавий модуллар ўртасидаги синхронизация шлюз-
интеграторлар ёрдамида таъминланади. Маълумотномага кириш фақат битта 

тузилмавий модулда амалга оширилади, бу эса ахборотнинг сақланишидаги 
ягоналикни таъминлайди. 

Ҳар қандай корпоратив ахборот тизимининг асосий вазифаси - корхона 
фойдасида самарали ресурсларни бошқариш, моддий, техникавий, молиявий, 
технологик ва интеллектуал ресурсларни, даромадни максимал даражада ошириш 
ҳамда корхонанинг барча ходимларининг моддий ва касбий эҳтиёжларини 
қондириш ҳисобланади. 

Хулоса 
Хулоса қилиб айтганда ахборотлаштиришга комплексли ёндашувнинг моҳияти 

шундаки, унда ошкор бўлмаган ҳолда, фон режимида ўтадиган барча жараёнлар, 
уларни қўллаб-қувватлашга, қотиб қолган операциялар ҳисобга олинади, уларни 
автоматлаштириш, ахборотли платформага ўтказиш имконияти баҳоланади ва кўриб 
чиқилади. Бу жиддий ва синчков иш натижасида бизнесда ахборот технологияларни 
қўллашдан ҳосил бўладиган бевосита фойдани солиштиришга, баҳолашга ва ўлчашга 
имкон берадиган реал рақамлар олинади.  

Комплексли ахборотлаштиришнинг концептуал ёндашуви фақатгина 
корхонанинг ишлаб чиқариш фаолияти ва унинг маъмурий-бошқарув таъминоти 
тизим остилари доирасида қолиб кетмайди – жавобгарлик зонаси маҳсулотларнинг 
бутун ҳаётий циклини ва маҳсулотни сотиш секторини,уни кафолатли ва кафолатдан 
кейинги қўллаб-қуватланишини, маркетинг тадқиқотлари секторини ва иқтисодиётни 
режали тартибга солишнинг йўқлиги натижасида юзага келадиган бошқа фаолият 
йўналишларини қамраб олади. 

